
DOKUMENTI KONSULTATIV

[bookmark: x_x_x_x_x_x_x_x_x__Hlk139377370]Për projektvendimin “Për miratimin e Strategjisë Kombëtare të Sigurisë Rrugore 2026-2030 dhe Planit të Veprimit”


	Ministria e Infrastrukturës dhe Energjisë, në kuadër të procesit të konsultimit të projektvendimit “Për miratimin e Strategjisë Kombëtare të Sigurisë Rrugore 2026-2030 dhe Planit të Veprimit”, mirëpret sugjerimet nga qytetarët, ekspertë të fushës, nga të gjitha institucionet dhe subjektet e interesuara, organizata jofitimprurëse, shoqëria civile, të drejtat ose objekti i veprimtarisë të të cilave ka të bëjë apo ndikohet në mënyrë të drejtpërdrejtë ose jo nga përcaktimet e kësaj nisme ligjore. 




Kohëzgjatja e konsultimeve:
	Konsultimet në portalin e Regjistrit Elektronik: 20 ditë pune, duke filluar nga data 17 Shtator 2025.



Si të përgjigjeni:
	Kontributet që në kuadër të procesit të konsultimit dhe përmirësimit të përmbajtjes së projektligjit, do të përcillen nga institucionet e interesuara nëpërmjet postës elektronike drejtuar Ministrisë së Infrastrukturës dhe Energjisë, me anë të:
1.  Regjistrit elektronik në adresën http://www.konsultimipublik.gov.al, 
2.  Në adresën postare të Ministrisë së Infrastrukturës dhe Energjisë: Rr.Abdi Toptani, 4,Tiranë,
3.  Në adresën e e-mailit të koordinatorit për konsultimin publik vilma.davidhi@infrastruktura.gov.al,

si dhe nëpërmjet komenteve të drejtpërdrejta në tryezat e konsultimit që eventualisht mund të zhvillohen në Ministrinë e Infrastrukturës dhe Energjisë.



Kontakti:
	Vilma Davidhi, Koordinatore për konsultimin publik në Ministri: vilma.davidhi@infrastruktura.gov.al



Datat dhe vendet e takimeve publike:
	E-Konsultimi: në portalin “Regjistri Elektronik për Njoftimet dhe Konsultimet Publike” 20 ditë pune, duke filluar nga data 17 Shtator 2025.



Sfondi i propozimit legjislativ
	Projektvendimi i propozuar ka për objektiv miratimin e strategjisë ndërsektoriale të sigurisë rrugore. 
Projektvendimi synon të përmirësojë sigurinë rrugore në përgjithësi dhe qëllim kryesor reduktimin e fataliteteve rrugore, në linjë me vizionin e Bashkimit Evropian për rrugë më të sigurta.
Hartimi i strategjisë së sigurisë rrugore për vetë natyrën ndërsektoriale, përfshirjen e shumë institucioneve, u realizua me asistencën teknike të BE-së, Instrumenti i Para-Aderimit III, “Mbështetje për reformën e sektorit rrugor dhe strategjinë e sigurisë rrugore”. Hartimi dhe realizimi i strategjisë së sigurisë rrugore është identifikuar si prioritet nga Komisioni Evropian në reformat e sektorit të transportit rrugor dhe përbën një nga detyrimet për tu përmbushur në kuadër të kapitullit 14 të integrimit Evropian të Shqipërisë.
Pavarësisht progresit që Shqipëria ka arritur në përmirësimin e infrastrukturës rrugore dhe kontrollin e zbatimit të rregullave të qarkullimit, sfidat e sigurisë rrugore vijojnë, me ndikim si për vendin ashtu edhe për qytetarët.
Në përputhje  me Kornizën e Politikave të Sigurisë Rrugore të BE-së 2021–2030 për rrugë më të sigurta, Shqipëria është plotësisht e angazhuar për të ulur numrin e vdekjeve nga aksidentet rrugore. Ky objektiv ambicioz është pjesë e përafrimit me objektivin "Vizioni Zero" të BE-së, i cili synon eleminimin e vdekjeve dhe lëndimeve serioze në rrugë deri në vitin 2050.




Propozimet
	[bookmark: _Hlk147409453]Pro    Objektivi i përgjithshëm i strategjisë së sigurisë rrugore është reduktimi i fataliteteve deri në vitin 2030 me 30% krahasuar me shifrën e vitit 2021. Duke qenë se strategjia shtrihet në gjysmën e dekadës 2021- 2030 ky objektiv do të konsiderohej një objektiv realist. Qëllimi ambicioz i BE-së për dekadën do të mbetet përparësi dhe do të vazhdojë të shërbejë si objektiv i politikave të sektorit. 
         Arritja e këtij objektivi do të kërkojë përpjekje të koordinuara, ndërsektoriale, duke zbatuar elementët e Sistemit të Sigurt (pesë komponentët e sigurisë rrugore) dhe objektiva të qarta, të lidhura me komponentët (rezultatet). 
          Përmirësimi i kapacitetit të menaxhimit të sigurisë rrugore në vend përmes forcimit të funksioneve të agjencive drejtuese kryesore për sigurinë rrugore. Rezultati specifik për Komponentin 1: krijimi i një sistemi mbrojtës efektiv për sigurinë rrugore, me një qeverisje të qartë për sigurinë rrugore dhe me komunikim, bashkëpunim dhe koordinim efektiv mes aktorëve kryesorë të sigurisë rrugore në zbatimin e ndërhyrjeve të rëna dakord. 
         Rritja e sigurisë së rrugëve, përfshirë shpejtësitë e sigurta, për të reduktuar shkallën e pasojave kur ndodhin përplasje, me fokus të veçantë në përmirësimet infrastrukturore që mbrojnë përdoruesit e rrezikuar të rrugës, si p.sh., këmbësorët dhe çiklistët. Rezultati specifik për komponentin 2: sigurimi i rrugëve të sigurta, në mënyrë që shumica e udhëtimeve të kryhen në rrugë të projektuara në mënyrë të sigurt, të ndërtuara mirë dhe të mirëmbajtura rregullisht, me një risk më të ulët aksidentesh. 
         Përmirësimi i sigurisë së mjeteve përmes forcimit të teknologjive aktive dhe pasive të automjeteve.Rezultati specifik për komponentin 3: përmirësimi i standarteve të sigurisë së automjeteve për të mundësuar një siguri më të lartë në qarkullim dhe për të përmirësuar lidhjen mes faktorëve: mjet–rrugë–njeri, me synim përmirësimin e standarteve të sigurisë së mjeteve në përputhje me acquis të BE-së. 
         Nxitja e një kulture të fortë për sigurinë rrugore përmes edukimit të vazhdueshëm, ndërgjegjësimit publik dhe fushatave për ndryshimin e sjelljes, me fokus tek të rinjtë, përfshirë modernizimin e mekanizmave të zbatimit të ligjit për trafikun në mënyrë që të sigurohet pajtueshmëri më e madhe me rregulloret dhe efekt ndëshkues. Rezultati specifik për komponentin 4: rritja e njohurive, qëndrimeve dhe sjelljeve të përdoruesve të rrugës në një nivel të krahasueshëm me mesataren e vendeve anëtare të BE-së, duke monitoruar nga afër treguesit kryesorë të performancës së sjelljes (pesë TKP) dhe qëndrimet e përdoruesve të rrugës ndaj risqeve kryesore të sigurisë rrugore. 
         Përmirësimi i sistemeve të reagimit emergjent, kujdesit pas-aksidentit dhe rehabilitimit, për të ulur shkallën e pasojave kur ndodhin aksidente.Rezultati specifik për komponentin 5: sigurimi i një reagimi emergjent efektiv dhe në kohë, i kujdesit pas-aksidentit dhe rehabilitimit, që do të maksimizojë mbijetesën dhe rikuperimin pas aksidenteve, në përputhje me praktikat më të mira dhe acquis-in përkatëse të BE-së.




Pyetjet
	Çështjet kryesore që mendojmë se duhet të diskutohen lidhur me këtë nismë ligjore janë:
· A mendoni se përmbajtja e projektvendimi “Për miratimin e Strategjisë Kombëtare të Sigurisë Rrugore 2026-2030 dhe Planit të Veprimit“, mund të arrijë objektivat e synuara?
· A mendoni se ka elementë të tjerë që duhet të përfshihen në këtë projektvendim?





